LIG]J
Nr. 10 221, daté 4.2.2010
“ PER MBROJTJEN NGA DISKRIMINIMI

Né mbéshtetje t€ neneve 18, 78 dhe 83 pika 1 t&€ Kushtetuté€s, me propozim té njé grupi
deputetésh,

KUVENDI
I REPUBLIKES SE SHQIPERISE
VENDOSI
KREU I

DISPOZITA TE PERGJITHSHME

Neni 1
Objekti

Ky ligj rregullon zbatimin dhe respektimin e parimit t€ barazisé né lidhje me gjininég, racén,
ngjyrén, etnin€, gjuhén, identitetin gjinor, orientimin seksual, bindjet politike, fetare ose
filozofike, gjendjen ekonomike, arsimore ose shoqérore, shtatzaniné, pérkatésiné prindérore,
pérgjegjésiné prindérore, moshén, gjendjen familjare ose martesore, gjendjen civile,
vendbanimin, gjendjen shéndetésore, predispozicione gjenetike, afté€siné e kufizuar, pérkatésiné
né nj€ grup té vecanté, ose me ¢cdo shkak tjetér.

Neni 2

Qéllimi
Qéllimi 1 kétij ligji Eshté té sigurojé té drejtén e ¢do personi pér:
a) barazi pérpara ligjit dhe mbrojtje t€ barabarté nga ligji;

b) barazi t€ shanseve dhe mundésive pér t&€ ushtruar té drejtat, pér t€ gézuar lirité dhe pér t&
marré€ pjes€ né jetén publike;

c¢) mbrojtje efektive nga diskriminimi dhe nga ¢do formé sjelljeje g€ nxit diskriminimin.



Neni 3
Pérkufizimet

1. “Diskriminimi” &shté ¢do dallim, pérjashtim, kufizim apo preferencé, bazuar né cilindo shkak
té€ pérmendur né nenin 1 té kétij ligji, q€ ka si qéllim apo pasojé pengesén apo bérjen e pamundur
té ushtrimit n€ t€ nj&jtén ményré me té tjerét, t& t€ drejtave e lirive themelore t€ njohura me
Kushtetutén e Republikés sé Shqipéris€é, me aktet ndérkombétare té ratifikuara nga Republika e
Shqipérisé, si dhe me ligjet né fuqi.

2. “Diskriminim 1 drejtpérdrejté” €shté ajo formé diskriminimi q€ ndodh kur njé person apo grup
personash trajtohen né ményré mé pak t€ favorshme sesa njé€ person tjetér, apo njé grup tjetér
personash né njé situaté t& njéjté a t€ ngjashme, bazuar né cilindo shkak t& pérmendur né nenin 1
té kétij ligji.

3. “Diskriminim 1 té€rthorté” €shté ajo formé diskriminimi g€ ndodh kur nj€ dispozité, kriter apo
praktiké, e paanshme né dukje, do ta vinte njé person ose grup personash né kushte jo t&
favorshme, né€ lidhje me shkaqet e parashtruara né nenin 1 t& kétij ligji, né raport me njé tjetér
person ose grup personash, si dhe kur ajo masé, kriter a praktiké, nuk justifikohet objektivisht
nga nj€ synim i ligjshém, ose kur mjetet e arritjes s€ kétij synimi, ose nuk jané té pérshtatshme,
ose nuk jané t&€ domosdoshme dhe né pérpjesétim t€ drejt€ me gjendjen qé e ka shkaktuar até.

4. “Diskriminim pér shkak t€ shoqérimit” &éshté ajo formé diskriminimi qé ndodh kur ka njé
dallim, kufizim ose preferencé, pér arsye té shogérimit me persona qé€ u pérkasin grupeve té
pérmendura né€ nenin 1 t& kétij ligji, si dhe pér shkak t&é supozimit pér njé shoqérim té tillé.

5. “Shqgetésim” €shté ajo formé e diskriminimit q¢€ ndodh né rastin e njé sjelljeje t€ padéshiruar,
kur lidhet me ciléndo nga shkaget e pérmendura né nenin 1 t& kétij ligji, q€ ka pér géllim apo
efekt cenimin e dinjitetit t&€ personit dhe krijimin e njé mjedisi frikésues, armiqésor, pérgmues,
poshtérues a ofendues pér até person, si dhe né rastin e njé trajtimi mé pak té favorshém, i kryer
si rezultat 1 kund€rshtimit ose 1 mosnénshtrimit nga ana e personit t€ cenuar ndaj njé€ sjelljeje té
tillé.

6. “Udhézim pér té diskriminuar” €sht€ njé udhézim ose kérkesé, bazuar né marrédhénie
hierarkike, pér t€ diskriminuar njé ose mé shumé persona, n€ baz¢ té shkageve t€ pérmendura né
nenin 1 t& kétij ligji.

7. “Mohim 1 njé pérshtatjeje t€ arsyeshme” éshté ajo formé diskriminimi qé ndodh kurdoheré
kur ka njé mohim ose kund€rshtim pér t€ kryer ndryshime ose rregullime t€ domosdoshme e té
pérshtatshme qé nevojiten né njé rast t€ vecanté dhe nuk imponojné njé barré té tepruar, me
qé€llim qé té sigurohet gézimi dhe ushtrimi né baza t¢ barabarta 1 t€ drejtave dhe lirive themelore
pér personat me aftési té kufizuar, ose t&€ ndodhur né kushtet e tjera t€ pérmendura né nenin 1 té
kétij ligji.



8. “Viktimizimi” éshté trajtim i1 disfavorshém apo pasojé negative, q€ vjen si reagim ndaj njé
ankimimi a njé€ procedimi qé synon zbatimin e parimit t€ barazis¢.

9. “Organizatat me interesa legjitimé” jané ato organizata, té cilat jané t& regjistruara né
Republikén e Shqipérisé dhe kané si objekt té deklaruar t€ veprimtaris€ sé tyre mbrojtjen e t&
drejtave té njeriut, ose u ofrojné ndihmé viktimave t€ diskriminimit.

Neni 4
Subjektet
1. Ky ligj zbatohet pér té gjithé personat, qé jetojné dhe qéndrojné né territorin e Republikés sé
Shqipérisé.
2. Shtetasit shqiptaré, me banim té pérkohshém ose té pérhershém jashté kufijve t€ Republikés sé

Shqipéris€, gézojné mbrojtjen, qé ofron ky ligj, né marrédhéniet me organet shtetérore shqiptare.

3. Personat fiziké e juridiké t€ huaj, me banim, vendqéndrim apo seli jashté territorit té
Republikés s€ Shqipérisé, gézojn€ mbrojtjen, qé ofron ky ligj, n€ marrédhéniet me organet
shtetérore shqiptare.

Neni 5
Ndalimi i diskriminimit

1. Ndalohet diskriminimi pér shkaget e pérmendura n€ nenin 1 t& kétij ligji dhe mosmarrja né
shqyrtim, sipas rasteve t& pérmendura né nenin 3 t€ kétij ligji, e njé ankimi ose procedure, si dhe
cdo forme tjetér sjelljeje q€ pengon zbatimin e parimit té trajtimit t&€ barabartg.

2. Mohimi 1 modifikimeve dhe pérshtatjeve t&€ duhura e té nevojshme pér personat me aftési t&
kufizuar pérbén diskriminim.

Neni 6
Trajtimi i ndryshém i pérligjur

1. Ndalimi i diskriminimit i pérshkruar nga ky ligj nuk zbatohet né raste kur ka njé qéllim
objektivisht t€ justifikueshém dhe t€ pérligjur n€ bazé t€ Kushtetutés, t&€ marréveshjeve apo
akteve ndérkombétare té ratifikuara nga Republika e Shqipérisé dhe legjislacioni né fuqi.

2. Trajtimi i ndryshém g€ bazohet né njé karakteristiké t€ lidhur me shkaqget e pérmendura né
nenin 1 t& kétij ligji, nuk pérbén diskriminim kur pér shkak té natyrés sé aktiviteteve
profesionale, ose t€ kushteve né t€ cilat profesioni ose veprimtaria ushtrohet, kéto karakteristika
pérbéjné njé kérkesé t& vértet€ dhe profesionale t€ domosdoshme, me kusht qé qéllimi 1 trajtimit
té ndryshém té jeté 1 pérligjur dhe kérkesa t€ mos kapércejé até ¢faré €shté e domosdoshme pér
realizimin e saj.



Neni 7
Mbrojtja nga diskriminimi

1. Cdo veprim ose mosveprim i autoriteteve publike ose i personave fiziké a juridiké q€ marrin
pjesé né jetén dhe sektorét publiké ose privaté, q€ krijojn€ baza pér mohimin e barazisé ndaj njé
personi apo grupi personash, ose g€ i1 ekspozon ata ndaj njé trajtimi t€ padrejt€ dhe jo t&
barabarté, kur ata ndodhen né rrethana t€ njéjta ose t€ ngjashme, n€ krahasim me persona té tjeré
ose grupe té tjera personash, pérbén diskriminim.

2. Eliminimi 1 t€ gjitha privilegjeve dhe 1 diskriminimit t€ padrejté, garantohet pér cilindo, né
bazé té t€ drejtave vetjake, politike, ekonomike, shoqérore dhe kulturore té siguruara nga
Kushtetuta e Republikés sé Shqipérisé dhe aktet ndérkombétare t€ ratifikuara nga Republika e
Shqipérisé, si dhe nga ligjet n€ fuqi.

Neni 8
Reklamat diskriminuese

Ndalohet publikimi i reklamave dhe njoftimeve té ndryshme, nése ato paraqesin, haptazi apo né
ményré té nénkuptuar, qéllim pér t&€ diskriminuar, pér shkaqget e pérmendura né nenin 1 t&é kétij
ligji.

Neni 9

Pjesémarrja né politiké

Ndalohet diskriminimi né ushtrimin e s€ drejt€s pér t€ zgjedhur, pér t'u zgjedhur dhe pér t'u
eméruar né njé detyré publike, pér shkaget e pérmendura né nenin 1 t& kétij ligji.

Neni 10
Ndérgjegjja dhe feja

1. Ndalohet diskriminimi lidhur me ushtrimin e lirisé s€ ndérgjegjes dhe fesé, vecanérisht kur ka
té b&jé me shprehjen e tyre individualisht ose kolektivisht, né publik ose né jeté€n private,
népérmjet kultit, arsimimit, praktikave ose kryerjes sé€ riteve.

2. Pérjashtimi nga kjo dispozit€ mund té lejohet vetém kur ekziston njé pérligjje e arsyeshme dhe
objektive. Megjithaté, né c¢cdo rast, lejimi 1 diskriminimit pér shkak té ushtrimit t€ liris€ sé
ndérgjegjes dhe fes€ mund t€ vendoset vet€ém me ligj pér nj€ interes publik ose pér mbrojtjen e t&
drejtave té t€ tjeréve. Pérjashtimi pér kété shkak duhet té jet€ né pérpjesétim me gjendjen g€ e ka
diktuar nevojén pér diskriminimin. N& ¢do rast lejimi i diskriminimit pér shkak té ushtrimit té
liris€ sé ndérgjegjes dhe fesé nuk mund t€ cenojné thelbin e lirive dhe t€ t€ drejtave dhe né asnjé



rast nuk mund t€ tejkalojné kufizimet e parashikuara né Konventén Europiane pér t& Drejtat e
Njeriut.

Neni 11
Veprime pozitive

Masa e pérkohshme, e veganté q€ synon pérshpejtimin e vendosjes reale té barazis€, kur
mungesa e barazisé €shté shkaktuar nga diskriminimi pér ¢do shkak t€ pérmendur né€ nenin 1 té
kétij ligji, konsiderohet veprim pozitiv dhe nuk pérbén diskriminim, sipas kétij ligji. Kjo masé
ndérpritet sapo t€ jené arritur objektivat e trajtimit dhe ofrimit t&€ mundésive té barabarta.

KREU 11

MBROJTA NGA DISKRIMINIMI NE PUNESIM

Neni 12
Ndalimi i diskriminimit

1. Ndalohet diskriminimi i personit n€¢ lidhje me t€ drejtén e tij pér punésim. Diskriminimi
pérfshin ¢do dallim, kufizim ose pérjashtim qé bazohet né¢ shkaqget e pérmendura né€ nenin 1 té
kétij ligji dhe g€, ndér té tjera, ka lidhje me:

a) shpalljen e vendeve té lira t€ punés;
b) rekrutimin dhe pérzgjedhjen e punémarrésve;

¢) trajtimin e punémarrésve né€ vendin e punés, duke pérfshiré trajtimin e tyre gjat€ vendosjes ose
ndryshimit t€ kushteve té punés, shpérblimin, pérfitimet dhe mjedisin e punés, trajtimin lidhur
me trajnimet profesionale ose gjaté procesit disiplinor apo lidhur me pushimin nga puna ose
zgjidhjen e kontratés s€ punés;

¢) anétarésiné né sindikata dhe mundésiné pér té pérfituar nga lehtésité g€ siguron kjo anétarési.

2. Ndalohet ¢do lloj shgetésimi, pérfshiré edhe shqetésimin seksual, nga punédhénési pérkundrejt
njé punémarrési ose njé€ kérkuesi pér puné ose midis punémarrésve.

3. Zbatimi 1 masave t€ posagme dhe té pérkohshme, bazuar né shkaget e pérmendura né nenin 1
té kétyy ligyi, me qé€llim pérshpejtimin e barazis€ né fushén e punésimit, nuk konsiderohet
diskriminim. Zbatimi i masave t€ tilla, n€ asnjé€ rast, nuk mund té€ nénkuptojé mbajtjen né¢ ményré



té pérhershme t€ standardeve té pabarabarta ose t€ ndryshme dhe masat e posagme ndérpriten kur
arrihet objektivi i trajtimit dhe ofrimit t€ mundé€sive té barabarta.

Neni 13
Detyrimet e punédhénésit
1. Punédhénési €shté i detyruar:
a) t& zbatojé, t€ mbrojé€ e t€ nxis€ parimin e barazisé dhe t€ ndalimit té ¢do lloj diskriminimi;

b) t€ marré masat e nevojshme, pérfshiré dhe masa disiplinore, pér mbrojtjen e punémarrésve nga
diskriminimi dhe viktimizimi, brenda njé muaji nga marrja e dijenis¢;

c) t'u pérgjigjet efektivisht dhe né pérputhje me kété ligy ankimeve t€ marra pér shkak té
diskriminimit t€ kryer nga punémarrésit e tij, brenda njé muaji nga marrja e tyre.

2. Punédhénési detyrohet t& rris€ ndérgjegjésimin pér kété ligj edhe duke e afishuar até né
mjediset publike t€ vendit t€ punés, si dhe t€ mundésojé kuptimin e ploté t€ tij me mjetet e veta
ose me ndihmén e subjekteve té specializuara.

Neni 14

Detyrat e Késhillit t¢ Ministrave, Ministrit té Punés, Céshtjeve Sociale dhe Shanseve té
Barabarta dhe Ministrit té Brendshém

Késhilli 1 Ministrave, Ministri i Punés, Céshtjeve Sociale dhe Shanseve té Barabarta dhe Ministri
i Brendshém jané secili pérgjegjés pér marrjen e masave me karakter pozitiv pér t€ luftuar
diskriminimin né€ lidhje me t€ drejtén pér punésim. Masat qé merren, ndér t€ tjera, jané:

a) rritja e ndérgjegjésimit pér kété ligj te punémarrésit dhe punédhénésit, ndér té tjera, duke
dhéné informacion pér kété ligj;

b) vendosja e politikave t& posagme dhe t&é pérkohshme, né bazé t€ shkaqeve t€ pérmendura né
nenin 1 t&€ kétij ligji, me qéllim nxitjen e barazis€, n€ vecanti midis burrit dhe gruas, si dhe midis
personave me aftési t& ploté fizike dhe atyre me aftési té kufizuar.

Neni 15
Té drejtat e punémarrésit

1. Cdo punémarrés ka té drejt€ t€ ankohet te punédhénési, te Komisioneri pér Mbrojtjen nga
Diskriminimi, ose né gjykaté, né€se beson se ka pé&suar diskriminim. Kjo dispozité nuk e kufizon
té drejtén e ankimit né institucione t€ vecanta, t€ ngritura prané sektoréve té ndryshém té
punésimit.



2. Gjaté periudhés s€ shqyrtimit t€ ankes€s, punémarrési ka té drejté t&€ vazhdojé punén sipas
kushteve t€ kontratés.

3. Punémarrési ka té drejté t€ marré informacion né ¢do kohé né lidhje me trajtimin e ankesés, si
dhe t€ marré shpjegime pér vendimet e marra nga punédhénési, né pérgjigje t€ ankesés sé tij,
menjéheré pas shqyrtimit.

4. NE€ rast se punédhénési nuk merr masa pér té hetuar dhe pér t€ zgjidhur ankesén pér
diskriminim, punémarrési q€ ka béré ankesén ka té drejté ta ndérpresé punén, pa humbur té
drejtén e pagés, pér aq kohé sa &sht€ e nevojshme pér t’'u mbrojtur nga diskriminimi.
Punémarrési kthen pagén e marré€, sipas kétij neni, n€ rast se diskriminimi i pretenduar nuk
rezulton i vértetuar me vendim t€ formés sé€ preré.

Neni 16
Zbatimi i ligjit pér personat e vetépunésuar

Dispozitat e kreut II t&€ kétij ligji zbatohen né lidhje me kushtet pér pranimin né profesion dhe
marrjen e lejeve t€ ushtrimit t€ profesionit, sidomos né rastet kur personat jané té vetépunésuar.

KREU III
MBROJTJA NGA DISKRIMINIMI NE FUSHEN E ARSIMIMIT
Neni 17
Ndalimi i diskriminimit

1. Ndalohet ¢do dallim, kufizim ose pérjashtim q€ bazohet né shkaqet e pérmendura n€ nenin 1 té
kétij ligji dhe g€, ndér té tjera, ka lidhje me:

a) krijimin e institucioneve publike ose private q€ ofrojné€ shérbime arsimore ose profesionale;
b) financimin e institucioneve publike q€ ofrojné shérbime arsimore ose profesionale;

c) pérmbajtjen e parimeve dhe kritereve t€ veprimtarisé arsimore, duke pérfshiré programet
mésimore dhe metodat e mésimdhénies;

¢) trajtimin e studentéve ose nxénésve, duke pérfshiré pranimin, vlerésimin, zbatimin e masave
disiplinore ose pérjashtimin e tyre.

2. Ndalohet t’i refuzohet njé personi ose njé grupi personash pranimi né njé institucion arsimor
publik, pér shkaget e pérmendura n€ nenin 1 té kétij ligji.



3. Ndalohet ¢do lloj shqgetésimi, vecanérisht shqeté€simi seksual, i studentéve, nxénésve dhe
punémarrésve né institucionet arsimore.

4. Zbatimi 1 masave té posagme dhe té pérkohshme, bazuar né shkaget e pérmendura né nenin 1
té kétij ligji, me qéllim pérshpejtimin e barazis€ né arsim, nuk konsiderohet diskriminim. Zbatimi
1 masave t¢€ tilla, n€ asnjé rast, nuk mund t€ nénkuptojé mbajtjen e p€rhershme té standardeve té
pabarabarta ose t€ ndryshme dhe kéto masa ndérpriten kur arrihet objektivi i trajtimit dhe ofrimit
té mundésive t€ barabarta.

Neni 18
Detyrat e Késhillit t¢ Ministrave dhe Ministrit té Arsimit dhe Shkencés
1. Ké&shilli i Ministrave dhe Ministri i Arsimit dhe Shkencés jané secili pérgjegjés

pér marrjen e masave me karakter pozitiv pér té€ luftuar diskriminimin né€ lidhje me té drejtén pér
arsimim.

2. Késhilli i Ministrave dhe Ministri i Arsimit dhe Shkencés, ndér t€ tjera, marrin secili masa pér:

a) rritjen e ndérgjegjésimit pér kété ligj né sistemin arsimor, ndér t& tjera duke pérfshiré
informacion pér t€ né programet mésimore;

b) pérfshirjen né€ programet mésimore t&€ koncepteve dhe veprimeve kundér modeleve té sjelljes
diskriminuese;

¢) arsimimin e t& gjithé popullsisé, n€ ményré t€ vecanté, duke marré masa né favor té grave dhe
vajzave, pakicave, personave me aftési t€ kufizuar, si dhe personave gé jané, ose kané¢ mé shumé
mundési t€ jené objekt i diskriminimit, pér shkaqet e pérmendura né€ nenin 1 té kétij ligji;

¢) respektimin dhe sigurimin e s€ drejtés pér arsimim né gjuhét e pakicave, si dhe né ményrat e
pérshtatshme pér persona me aftési té kufizuar.

Neni 19
Detyrat e drejtuesit té institucionit arsimor

Drejtuesi i institucionit arsimor &shté pérgjegjés pér marrjen e masave me karakter pozitiv né
institucionin pérkatés, pér t€ luftuar diskriminimin né lidhje me t€ drejtén pér arsimim. Masat qé
merren, ndér t€ tjera, jané:

a) rritja e ndérgjegjésimit pér kété ligj brenda institucionit, ndér té tjera duke afishuar ligjin né
nj€ vend t€ dukshém;

b) lufta kundér modeleve t€ sjelljes diskriminuese qé pérbé&jné ose nxisin diskriminim brenda
institucionit;



¢) t€ marré masat e nevojshme, pérfshiré dhe masa disiplinore, pér mbrojtjen e punémarrésve nga
diskriminimi dhe viktimizimi, brenda njé muaji nga marrja e dijenis¢;

¢) trajtimi efektiv i ankesave pér diskriminim né institucion, duke shqyrtuar ¢do ankim brenda 30
dité€ve nga paraqitja e tij;

d) vendosja e masave disiplinore ndaj ¢do personi qé verifikohet té€ keté kryer njé veprim
diskriminues kur njé gj€ e tillé &éshté e pérshtatshme, proporcionale dhe né pérputhje me
kompetencat e drejtorit.

KREU IV
NDALIMI I DISKRIMINIMIT
NE FUSHEN E TE MIRAVE DHE TE SHERBIMEVE
Neni 20
Té€ mirat dhe shérbimet

1. Personi fizik ose juridik qé ofron t€ mira apo shérbime pér publikun, me pages€ ose jo,
ndalohet té diskriminojé njé person tjetér, i cili kérkon t’i arrijé ose t’i pérdoré ato:

a) duke refuzuar t’i jap€ nj€ personi apo grupi personash t& mira apo shérbime pér shkaget e
pérmendura né nenin 1 t& kétij ligji;

b) duke refuzuar t’i ofrojé njé personi té€ mira apo shérbime né ményré té€ ngjashme, ose me cilési
té ngjashme, ose né€ kushte t€ ngjashme me ato né té cilat kéto t€ mira apo shérbime i ofrohen
publikut né€ pérgjithési.

2. Pika 1 e kétij neni zbatohet veganérisht pér:

a) mundési pér t€ hyré né njé vend ku publiku lejohet t€ hyjé ose pér t&€ pérdorur nj€ vend, i cili
lejohet pér t’u pérdorur nga publiku;

b) mundési pér t€ marré ose pér t€ pérfituar nga t€ mirat apo shérbimet qé kané t€ b&jné me
shéndetin;

c¢) kontributin dhe mundésiné pér t€ pérfituar t€ mira nga skemat e mbrojtjes shogérore, duke
pérfshiré asistencé sociale, sigurime shogérore, mbrojtje t€ fémijéve, pérfitim pér shkak té
aftésis€ s€ kufizuar, apo ndonjé skemé tjetér t€ mbrojtjes sociale ose avantazh tjetér social té
ofruar pér publikun;

¢) mundési pér té€ pérdorur ose pér t€ hyré n€ njé institucion arsimor;



d) sistemimin né€ njé vend ku ofrohet strehim;
dh) shitjen ose dhénien me qira t€ banesave dhe t& mjediseve té tjera;

e) shérbimet e bankés dhe mundési pér t&€ siguruar grante, huadhénie, depozita bankare ose
financim;

€) lehtési pér argétim, ¢lodhje e freskim;
f) lehtési pér transport ose udhétim;
g) shérbimet e profesioneve té lira.

3. Ndalohet pér njé person fizik ose juridik, qé ofron t€ mira dhe shérbime pér publikun, t€ mos
pranojé ose t€ kundérshtojé realizimin e ndryshimeve ose pérshtatjeve té nevojshme dhe té
duhura, t€ cilat synojné t€ mundésojné pérfitimin e kétyre t&€ mirave dhe shérbimeve nga njé
person me aftési t&€ kufizuara, pér sa kohé qé kéto modifikime apo pérshtatje nuk imponojné njé
barré t€ shpérpjesétuar ose té paligjshme mbi personin qé ofron t€ mirat dhe shérbimet.

4. Refuzimi, sipas pikés 1 t€ kétij neni, pérfshin edhe situata kur refuzimi né fakt bazohet né
shkaget e pérmendura n€ nenin 1 t€ kétij ligji, por nga subjekti diskriminues deklarohen shkaqe
té tjera, apo nuk deklarohet asnjé arsye si shkak i refuzimit.

5. Nuk pérbéjné diskriminim dallimet n€ shpérblime dhe pérfitime, t€ vendosura pér shkaget e
pérmendura né nenin 1 t& kétij ligji, kur kéto dallime jané té arsyeshme dhe né pérpjesétim me
nj€ rrezik, i cili vlerésohet né bazé té t&€ dhénave aktuale dhe statistikore t€ vértetueshme dhe té
lidhura ngushté me rrezikun.

6. Kostot lidhur me shtatzaniné dhe amésiné nuk mund té rezultojné shkak pér dallime né
shpérblimet dhe pérfitimet e individit.

7. Ndalimi i diskriminimit nuk zbatohet pér caktimin e njé¢ moshe té veganté pér mundési té
pérfitimeve sociale, t& t&€ mirave, lehtésive dhe shérbimeve, nése ekzistojné kritere té arsyeshme
e objektive pér caktimin, pa cenuar thelbin e s€ drejtés pér pérfitime dhe kur caktimi synon té
arrijé njé qéllim t& ligjshém pér njé interes publik, ose pér t€ mbrojtur t& drejtat e t& tjeréve,
gjithmoné né€ pérpjesétim té drejt€ me gjendjen g€ e ka shkaktuar caktimin.

KREU V

KOMISIONERI PER MBROJTJEN NGA DISKRIMINIMI



Neni 21
Komisioneri

1. Komisioneri pér Mbrojtjen nga Diskriminimi, mé poshté komisioneri, siguron mbrojtjen
efektive nga diskriminimi dhe nga ¢do formé sjelljeje qé nxit diskriminimin. Komisioneri éshté
person juridik publik.

2. Komisioneri mbéshtetet nga Zyra e Komisionerit pér Mbrojtjen nga Diskriminimi (zyra). Zyra
ka personelin dhe pajisjet e nevojshme pér t€ mbéshtetur komisionerin né pérmbushjen e
detyrave té ngarkuara me ligj.

3. Kuvendi vendos pér pagén e komisionerit, strukturén organizative dhe klasifikimin e pagave
pér punonjésit e Zyrés sé¢ Komisionerit pér Mbrojtjen nga Diskriminimi. Punonjésit e késaj zyre
g€zojné statusin e népunésit civil.

4. Komisioneri ka buxhetin e vet t€ pavarur, i cili financohet nga Buxheti i Shtetit dhe nga
donacione té ndryshme.

Neni 22
Statusi

Komisioneri éshté i pavarur né€ ushtrimin e detyrés dhe u nénshtrohet vetém Kushtetutés dhe
ligjit.

Neni 23
Ményra e zgjedhjes sé komisionerit
1. Komisioneri zgjidhet nga shumica e té gjithé anétaréve t€ Kuvendit.
2. Kandidatét e mundshém pér komisioner i propozohen Kuvendit nga njé grup deputetésh.
3. Para marrjes ose rimartjes s€ detyrés, komisioneri bén betimin para Kuvendit.

4. Formula e betimit €shté: “Betohem se gjaté kryerjes s€ detyrave t& mia do t€ mbroj kurdoheré
parimin e barazisé€, n€ pérputhje me Kushtetutén dhe me ligjet e Republikés sé Shqipérise”.

Neni 24
Kushtet pér t’u zgjedhur komisioner
Komisioner mund t€ zgjidhet ¢do shtetas shqiptar g€ ploté€son kérkesat e méposhtme:

a) t€ keté cilési té larta morale e veprimtari t& shquar né¢ komunitet;



b) t€ keté njé diplomé universitare;

c) t€ keté njohuri dhe veprimtari t€ shquara né fushén e lirive dhe té drejtave té€ njeriut dhe té
ligjit;

¢) t& mos jeté dénuar me vendim t€ formés sé preré pér kryerjen e njé vepre penale;
d) t€ mos jeté deputet n€ legjislaturén e Kuvendit g€ bén propozimin ose zgjedhjen e tij.
Neni 25
Kohézgjatja né detyré
Komisioneri zgjidhet pér njé mandat prej pesé€ vjetésh, me t&€ drejté rizgjedhjeje vetém njé heré.
Neni 26
Raportimi

Komisioneri paraget raport t&€ paktén njé heré né vit pérpara komisioneve t€ Kuvendit. Raporti
pérfshin analiz€ pér zbatimin e kétij ligji né pérgjithési, si dhe pér punén e komisionerit dhe té
Zyrés.

Neni 27
Mbarimi i mandatit

Mandati i komisionerit mbaron kur:
a) mbaron afati 5-vjegar;
b) shkarkohet;
¢) 1 paraget Kuvendit doréheqje me shkrim;
¢) vdes.

Neni 28

Rastet e shkarkimit nga detyra té komisionerit

1. Komisioneri shkarkohet nga detyra vetém né rastet kur:
a) éshté dénuar me nj€ vendim gjykate t€ formés sé preré pér kryerjen e njé vepre penale;
b) €shté i1 paafté mendérisht ose fizikisht pér t€ ushtruar funksionet e tij;

c) kryen veprimtari né kundérshtim me parashikimet e kétij ligji, me Kushtetutén ose me
legjislacionin né fuqi.



2. Mocioni pér shkarkimin e komisionerit propozohet nga jo mé pak se 1/3 e deputetéve t&
Kuvendit. Vendimi pér shkarkimin nga detyra t€ komisionerit merret me shumicén e votave té t&
gjithé anétaréve t€ Kuvendit.

Neni 29
Zgjedhja e komisionerit

Kuvendi zgjedh komisionerin e ri brenda njé muaji t€ mbetjes s€ vendit vakant. Kur mbaron
mandati 5-vjegar i komisionerit, ai géndron né detyré derisa té zgjidhet komisioneri i ri.

Neni 30
Papajtueshméria me funksionin e komisionerit

Komisioneri ndalohet t€ béj€ pjesé né parti apo organizata politike, t&€ kryejé veprimtari politike,
shtetérore e profesionale, si dhe t€ marré pjesé né organet drejtuese t&€ organizatave shoqérore,
ekonomike dhe tregtare. Komisioneri mund té ushtrojé mésimdhénien dhe botimin e veprave
letrare dhe shkencore, pa cenuar ushtrimin e funksioneve té tij n€ ményré€ normale.

Neni 31

Sigurimi i punés sé mévonshme té komisionerit

Me mbarimin e funksionit, sipas shkronjave “a” e “c” t€ nenit 27 t€ kétij ligji komisioneri, 1 cili,
né kohén e emérimit, kishte punuar né€ funksion shtetéror ose puné publike, ka t& drejté t€ rimarré
funksionin ose punén qé kishte para zgjedhjes si komisioner. Kur kjo nuk éshté€ e mundur, atij 1
sigurohet njé puné e barasvlefshme me até q€ ai kishte pérpara zgjedhjes né€ detyrén e

komisionerit.
Neni 32
Kompetencat
1.Komisioneri ka kompetencé:
a)té shqyrtoj€ ankesat nga personat ose grupet e personave q¢ pretendojné se jané
diskriminuar, si¢ parashikohet né kété ligj;

b) t€ shqyrtojé ankesat nga organizatat qé kan€ nj€ interes t€ ligjshém pér t€ vepruar né€ emér dhe
me pélqimin me shkrim t€ individéve ose grupeve t€ individéve qé pretendojné se ka ndodhur
diskriminimi;

c) té kryejé hetime administrative pas marrjes sé€ informacionit t€ besueshém pér shkelje t€ kétij
ligji;



¢) t€ vendosé sanksione administrative sipas pércaktimit t€ kétij ligji;

d) té nxisé parimin e barazis€é dhe mosdiskriminimit, veganérisht duke sensibilizuar dhe
informuar pér kéto ¢éshtje, pérfshiré edhe ofrimin e informacioneve té shkruara, ndér t€ tjera pér
kété ligj, né gjuhén shqipe, né gjuhét e pakicave, si dhe né formate té pérdorshme nga persona
me aftési té kufizuar;

dh) t€ monitoroj€ zbatimin e kétij ligji;

e) té kryej€ sondazhe né lidhje me diskriminimin;

¢) t'u b€ rekomandime autoriteteve kompetente, sidomos duke propozuar miratimin e
legjislacionit t& ri, ose ndryshimin apo reformimin e legjislacionit ekzistues;

f) t€ publikojé raporte dhe t&€ b&jé rekomandime pér ¢farédo lloj céshtjeje g€ lidhet me
diskriminimin;
g) t'i drejtohet drejtpérdrejt opinionit publik pér ¢farédo lloj ¢éshtjeje qé lidhet me
diskriminimin;
gj) me kérkesén e gjykatés qé€ shqyrton ¢éshtjen, té€ parashtrojé mendim me shkrim pér ¢farédo

lloj ¢éshtjeje qé€ lidhet me diskriminimin;

h) t€ kontribuojé né raportimet dhe sipas rastit t€ paragesé raporte para organizmave
ndérkombétaré dhe rajonalé;

1) té pérfag€sojé€ ankuesin né€ organet gjyqésore né€ ¢éshtje civile me miratimin e tij né pérputhje
me pikén 3 t€ nenit 34 t€ kétij ligji;
) té informojé€ pér té€ drejtén e mbrojtjes nga diskriminimi dhe pér mjetet ligjore t& disponueshme

pér kété mbrojtje;

k) t€ zhvillojé dialogun e rregullt n€ lidhje me ¢éshtjet e diskriminimit me grupet pérkatése
sociale, duke pérfshiré organizatat joqeveritare;

1) té zhvillojé aktivitete ndérgjegjésimi dhe edukimi qé ndihmojné né zbatimin e kétij ligji.

2. Té gjitha institucionet publike dhe subjektet private jané t€ detyruara t€ mbéshtesin
komisionerin né pérmbushjen e detyrave té tij, ve¢anérisht duke dhéné informacionin g€ i
nevojitet atij.

3. Pér shqyrtimin e ankesave g€ i drejtohen, komisioneri zbaton normat e parashikuara né Kodin
e Procedurave Administrative, me pérjashtim t€ procedurave qé parashikohen nga ky ligj.

4. Detyrimi i pérmendur né pikén 2 té kétij neni pérmbushet n€ pérputhje me ligjin nr. 9887, daté
10.3.2008 “Pér mbrojtjen e t€ dhénave personale”.



Neni 33
Procedurat

1. Njé person ose grup personash qé pretendojné se jané diskriminuar, ose njé organizaté me
interesa legjitimé q€ pretendon diskriminim né emér t€ njé personi apo grupi personash, mund té
paraqgesé€ ankesé€ sé bashku me provat e disponueshme para komisionerit, me shkrim ose, né€ raste
pérjashtimore, gojarisht, né ményré qé€ t€ mund t€ mbahet procesverbal.

2. Organizata me interesa legjitimé paraqet prokuré t& posagme pér té pérfaqésuar personin ose
grupin e personave.

3. Ankesa pérmban, té paktén:
a) emrin ¢ ankuesit;
b) shpjegimin se si mund té kontaktohet ankuesi;

c) subjektin gé pretendohet t€ ket€ kryer diskriminimin, ose shpjegim pér pamundésiné e
identifikimit t€ tij;

¢) shpjegimin e diskriminimit t& pretenduar;

d) masat qé kérkohen nga komisioneri;

dh) datén dhe firmén e ankuesit ose t€ pérfagésuesit te tij.
4. Ankesa nuk pranohet nése:

a) éshté anonime;

b) pérbén abuzim me té drejtén e ankimimit para komisionerit, ose €shté e papajtueshme me
dispozitat e kétij ligji;

c) e njéjta ¢céshtje &shté duke u shqyrtuar n€ kuadér té€ njé ankese tjetér ose pér t€ €sht€ marré njé
vendim 1 méparshém dhe nuk ka t€ dhéna t€ reja;

¢) &shté haptazi e pabazuar ose nuk ka informacion té mjaftueshém pér t€ béré t&€ mundur njé
hetim,;

d) té gjitha faktet qé pérbéjné thelbin e ankesés kané ndodhur para hyrjes né fuqi t€ kétij ligji;

dh) paraqgitet mé voné se tre vjet nga ndodhja e diskriminimit ose mé voné se njé vit nga marrja
dijeni nga i démtuari, pér kété fakt.

5. Personat fiziké ose juridiké, kundér t€ ciléve éshté paraqitur ankesa, njoftohen me shkrim nga
komisioneri brenda 15 dit€ve nga dita e marrjes s€ ankesés.



6. Komisioneri nuk i ngarkon ankuesit me ndonjé tarifé pér shqyrtimin e ankesés.

7. Me marrjen e ankesés, komisioneri verifikon faktet. Pér két€ q€llim, komisioneri mund t’u
kérkojé ankuesit dhe personit kundér té€ cilit &shté drejtuar ankesa, t€ paragesin parashtrime me
shkrim brenda 30 ditéve nga dita qé palét marrin njoftimin. Kur e ¢mon t€ nevojshme,
komisioneri merr informacion edhe nga ¢do person ose burim tjetér.

8. Kur e sheh té pérshtatshme, komisioneri zhvillon njé seancé dégjimore publike dhe fton palét
dhe ¢do person tjetér té interesuar.

9. Kur e sheh té€ pérshtatshme, komisioneri kérkon t€ arrijé marréveshje pajtimi mes ankuesit dhe
personit kundér té cilit éshté paraqitur ankesa.

10. Komisioneri shprehet me vendim, i cili u njoftohet paléve brenda 90 ditéve nga dita e marrjes
s¢ ankesés ose nése €shté zhvilluar njé seancé dégjimore publike, brenda 90 ditéve nga dita e
seanc€s. Vendimi pérmban rregullimet dhe masat e duhura, duke caktuar edhe njé afat pér
kryerjen e tyre.

11. Nése komisioneri urdhéron rregullime ose masa, personi kundér té cilit €shté paraqitur
ankesa, raporton brenda 30 ditéve para komisionerit n€ lidhje me veprimet e ndérmarra pér
zbatimin e vendimit. N€ rast se personi, kundér t€ cilit €shté paraqitur ankesa nuk e informon
komisionerin ose nuk e zbaton vendimin, komisioneri vendos masé¢ pér ndéshikimin me gjobé
pér personin kundér t€ cilit éshté paraqitur ankesa. Sanksioni me gjobé shfuqgizohet nése personi
kundér té cilit €shté paraqitur ankesa, e zbaton vendimin brenda shtaté ditéve pasi éshté vendosur
sanksioni.

12. Kur vendos masén, komisioneri siguron qé ajo té jeté:
a) e efektshme dhe parandaluese; dhe

b) né pérpjesétim me gjendjen qé e shkaktoi vendosjen e masés. Nése vendoset gjobg,
komisioneri pércakton shumén e gjobés duke marré parasysh:

1) natyrén dhe fushén e veprimit t€ shkeljes dhe ndikimin mbi viktimén; dhe

i1) rrethanat personale e financiare té€ shkelésit, ve¢anérisht duke marré né konsideraté té gjitha
burimet e t& ardhurave dhe nése shkelja kryhet nga njé person juridik privat, merren parasysh
aktivet e bilancit dhe fitimi, si dhe pagat totale t& paguara punonjésve;

c) nése e njéjta shkelje diskriminon disa persona, vendoset vetém njé gjobé, por duke marré
parasysh kérkesat e shkronjés “b” té kétij neni.

13. Cdo person qé shkel dispozitat e kétij ligji dénohet me gjobé si mé poshté:

a) personi fizik, nga 10 000 deri n€ 60 000 leké;



b) personi juridik nga 60 000 deri né 600 000 leké;

¢) personi fizik brenda personit juridik, i cili €shté pérgjegjés pér shkelje, nga 30 000 deri né 80
000 leké;

¢) personi, i cili ushtron funksion publik dhe &shté pérgjegjés pér shkelje né bazé té kétij ligji,
nga 30 000 deri né 80 000 leké.

14. Vendimi pér vénien e njé mase ndéshkimore me gjobé cakton gjithashtu afatin e arsyeshém,
brenda té cilit paguhet gjoba.

15. Si mjet t€ fundit, vecanérisht kur subjekti fizik ose juridik nuk i pérmbahet vendimit té
komisionerit ose nuk e paguan gjobén brenda tre muajve pas afatit té caktuar nga komisioneri
dhe sanksioni nuk &shté kundérshtuar né gjykaté, komisioneri mund t’u kérkojé autoriteteve
kompetente hegjen apo pezullimin e lejes ose autorizimit t&€ subjektit fizik ose juridik pér ta
ushtruar veprimtaring e tij.

16. Subjekti fizik ose juridik, ndaj té€ cilit merret masa ndéshkimore me gjobé, ka t€ drejté té
ankohet né gjykatén kompetente, sipas Kodit t€ Procedurés Civile.

17. Gjoba derdhet né Buxhetin e Shtetit.

KREU VI
PROCEDURAT PERPARA GJYKATES
Neni 34

Subjektet qé kané té drejté té paraqesin padi pér diskriminim

1. Cdo person ose grup personash qé pretendojné se ndaj tyre €shté€ ushtruar diskriminim pér njé
nga shkaqget e pérmendura né nenin 1 t€ kétij ligji, mund té paragesin kérkesépadi pérpara
gjykatés kompetente sipas pércaktimeve t€ Kodit t& Procedurés Civile pér démshpérblim sipas
ligjit ose, sipas rastit, t&€ kryejné kallézimin pérpara organeve kompetente pér ndjekje penale.

2. Paraqitja e ankimit pérpara komisionerit nuk éshté kusht pér t€ paraqitur njé kérkesépadi dhe
nuk pérbén pengesé pér personin e démtuar t’i drejtohet gjykatés ose organeve té€ ndjekjes
penale.

3. Njé organizaté me interes té ligjshém ose komisioneri mund t€ paraqesé padi n€ emér té njé
personi ose grupi personash, me kusht qé komisioneri ose organizata t&€ keté pélqimin me



prokuré t€ posagme ose me deklarim pérpara gjykatés t€ personit ose grupit t€ personave té
démtuar nga diskriminimi.

Neni 35
Pérgjegjésia individuale

(Cdo person mban pérgjegjé€si né bazé t&€ dispozitave t€ kétij ligji, kur, me veprimet ose
mosveprimet e tij, ka kryer njé akt diskriminues n€ kuptimin e kétij ligji. Pérgjegjésia individuale
nuk e pérjashton pérgjegjésiné e shtetit ose t& personit juridik privat.

Neni 36
Procedura para gjykatés

1. Padia i paraqitet gjykatés kompetente nga njé€ prej subjekteve té parashikuara né nenin 34 té
kétij ligji jo mé voné se 5 vjet nga dita qé ka ndodhur sjellja e pretenduar diskriminuese dhe jo
mé voné se 3 vjet nga dita q€ i démtuari merr dijeni pér kété sjellje.

2. 1 démtuari nuk ka detyrim t€ njoftojé komisionerin para se t& paraqes€ njé padi pér
diskriminim né gjykat€.

3. Gjykata e njofton komisionerin pér paraqitjen e ¢do padie pér diskriminim.

4. Gjykata mund t’i kérkojé komisionerit, né ¢do fazé t€ procedimit, qé t€ paraqes€ njé mendim
me shkrim, rezultatet e hetimit té tij, n€ qofté se &shté béré hetimi, ose ¢do informacion tjetér qé
ka réndési pér ¢éshtjen.

5. Paditési ka detyrim té sjellé prova né mbéshtjetje t&€ padis€, duke pérdorur ¢do lloj prove té
ligishme g€ mund t€ provojé sjelljen diskriminuese.

6. Pasi paditési paraget prova, mbi té cilat bazon pretendimin e tij dhe né bazé té té cilave gjykata
mund t€ prezumojé sjelljen diskriminuese, 1 padituri detyrohet té provojé se faktet nuk pérb&jné
diskriminim sipas kétij ligji.

Neni 37
Vendimi i gjykatés

1. Vendimi i gjykatés cakton démshpérblim nése gjykata vendos qé ka shkelje té kétij ligji, duke
pérfshiré edhe njé afat kohor pér kryerjen e zhdémtimit.

2. Vendimi i1 gjykatés u komunikohet t& gjitha paléve t€ interesuara, pérfshiré komisionerin.

3. Vendosja e masave, sipas kétij ligji, nuk pérjashton vendosjen e masave sipas ligjeve té tjera.



Neni 38
Démshpérblimi

Démshpérblimi pérfshin, ndér t€ tjera, ndreqjen e shkeljeve ligjore dhe t€ pasojave té tyre pérmes
kthimit né gjendjen e méparshme, kompensimin e duhur pér démet pasurore si dhe jopasurore,

ose pérmes masave té tjera t& pérshtatshme.

KREU VII
DISPOZITA TE FUNDIT DHE KALIMTARE
Neni 39
Aktet nénligjore

1. Ngarkohet komisioneri té nxjerré rregulloren e funksionimit té zyrés brenda 3 muajve nga data
e emérimit té tij.

2. Ngarkohet Késhilli i Ministrave té€ nxjerré aktet nénligjore n€ zbatim té nenit 18 t& kétij ligji
brenda 6 muajve nga hyrja né fuqi e tij.

Neni 40
Hyrja né fuqi

Ky ligj hyn né fuqi 15 dité pas botimit né¢ Fletoren Zyrtare.



